
Nd. 121. BreytingartiIIögur

Við frumvarp til laga um viðauka við lög frá 11. nóv. 1899 nr. 26 um verslun ; 
og veitingar áfengra drykkja á íslandi.

Flutningsmenn: Guðlaugur Guðmundsson, Lárus H. Bjarnason, 
Halldór Steinsson, Eggert Pálsson, Þorleifur Jónsson, Stefán Stefánsson Eyf.

1. 1. gr. orðist þannig:
Ekkert fjelag manna má hafa um hönd áfengisveitingar eða áfengisdrykkju 

innan fjelags, nema leyfi lögreglustjóra komi til.

2. 2. gr. orðist þannig:
Áfengisnautn má ekki eiga sjer stað í veitingahúsum, sem hafa ekki 

áfengisveitingaleyfi, nje heldur í veitingatjöldum eða á öðrum slikum stöðum. 
Lögreglustjóri má þó leyfa áfengisnautn í samsætum einslakra manna.

3. 3. gr. orðist þannig:
Brot gegn 1. gr. varða fjelagsstjórn og þjónustumenn og eftir atvikum 

neytendur sjálfa altað 1000 kr. sekt. Auk þess er upptækt áfengi það, er 
finnast kann i vörslum fjelagsins.

Sje brot ítrekað, má lögreglustjóri banna fjelaginu samkomur, enda sje þá 
þegar höfðað mál gegn fjelaginu samkvæmt 55. gr. stjórnarskrárinnar.

4. Við 4. gr.
í stað »10—« komi: alt að.
Orðin »auk þess — til veitinga« falli burt.

5. Við 5. gr.
Á eftir »lögum þessum« bætist: 

og andvirði fyrir upptækt áfengi.


